
ТАЙЛАН 
 
 

2022 оны 12 дугаар сарын 05                            Улаанбаатар хот 
 

 
2022 ОНЫ БИЕИЙН ТАМИРЫН АРГА ХЭМЖЭЭНИЙ  

ДЭЛГЭРЭНГҮЙ ТАЙЛАН 
 

 
2022 оны жилийн эцсийн байдлаар Нийслэлийн Биеийн тамир, спортын газраас 

нийтийг хамарсан биеийн тамирын 19 арга хэмжээ (“Хаврын баяр”, “Илүүдэл жингүй эртэч 
монгол”, “Цэцэрлэгийн хүүхдүүдийн уран хөдөлгөөнт гимнастик”, Тимнастрада”, “Улаанбаатар 
марафон”, “Алхацгаая гүйцэтгээе”, “Нийтийн хөлбөмбөгийн фестиваль” гэх мэт)-г зохион 
байгуулж 9563 байгууллагын 441,308 иргэнийг хамруулж, Нийслэлийн Засаг даргын 
захирамжаар 551,636,000 сая төгрөгийг зарцуулсан.  

 
Нийслэл, дүүргийн хэмжээд нийтийг хамарсан биеийн тамирын 340 арга хэмжээг 

зохион байгуулж 26,054 байгууллагын 1,170,073 иргэнийг хамруулж, Улсын төсвөөс 
214,162,626 сая төгрөг, Нийслэл, дүүргийн Засаг даргын захирамжаар 308,486,450 сая төгрөг, 
бусад төсвөөс 42,233,400 сая төгрөг, нийт 564,882,476 сая төгрөгийг зарцуулсан. 

 
 

СПОРТЫН КЛУБҮҮДИЙГ МАГАДЛАН ИТГЭМЖЛЭЛ 
 

БСШУ-ны сайд, ЭМ-ийн сайдын хамтарсан 2019 оны А/178, А/144 дүгээр тушаалаар 
“Иргэдэд идэвхтэй хөдөлгөөн, биеийн тамир, спортоор хичээллэх үйлчилгээ үзүүлж буй 
байгууллагад магадлан итгэмжлэлийн үнэлгээ хийх журам”-ыг батлан 2019 оны 09 дүгээр 
сараас  хэрэгжүүлж эхлүүлэн магадлан итгэмжлэгдсэн спорт клубд хичээллэгч иргэдэд эрүүл 
мэндийн даатгалын сангаас 1 удаа 60.000 төгрөгийн хөнгөлөлт олгох боломж бүрдэх юм. 
Эрүүл мэндийн яамнаас эрүүл мэндийн даатгалын сангаас биеийн тамир, спортын 
чийрэгжилтийн үйл ажиллагаанд олгох хөнгөлөлтийг 2021 оноос түр зогсоож санхүүжүүлэх 
асуудал тодорхойгүй байна.  

 
Магадлан итгэмжлэлийн үйл ажиллагаа сайн дурын үндсэн дээр явагддаг тул спорт 

клубүүдийг татан оролцуулах зорилгоор нийслэл, дүүргийн биеийн тамир, спортын газар 
хороод зөвлөгөө, зөвлөмж өгч ажиллаж, магадлан итгэмжлэлийг эрчимжүүлэх зорилгоор 
ажлын хэсэг байгуулагдан нийслэлийн хэмжээнд үйл ажиллагаа явуулж буй 46 фитнес клуб, 
4 спиннинг төвд зөвлөн туслах үйлчилгээ үзүүлснээр Налайх дүүргийн “Налайх спиннинг” 
клубийн материалыг 2022 оны 11 дүгээр сарын 14-ний өдөр, Сонгинохайрхан дүүргийн Бумбод 
фитнес клубийн материалыг 2022 оны 11 дүгээр сарын 15-нд Биеийн тамир, спортын улсын 
хороонд хүргүүлсэн.  

 
1.“ИЛҮҮДЭЛ ЖИНГҮЙ-ЭРТЭЧ МОНГОЛ” АЯН 

 
Хүн амыг хөдөлгөөний дутагдлаас урьдчилан сэргийлэх, эрүүл зөв амьдралын хэв 

маягийг хэвшүүлэх дадал олгох зорилгоор Биеийн тамир, спортын улсын хороо, Нийслэлийн 
Биеийн тамир, спортын газар хамтран улс орон даяр 2022 оны 02 дугаар сарын 16-ны өдрөөс 
2022 оны 06 дугаар сарын 01-ний хугацаанд зохион байгуулахаар аяныг эхлүүлээд байна. 

 
Нийслэлийн 9 дүүргийн 200 гаруй байршилд 7918 байгууллагын 295,739 иргэн энэхүү 

аянд оролцсон. 



    
 

2.НИЙСЛЭЛИЙН ЗАСАГ ДАРГЫН ИВЭЭЛ ДОР 
ЗОХИОН БАЙГУУЛАХ ИРГЭДЭД ЗОРИУЛСАН 

“АЛХАЦГААЯ ГҮЙЦГЭЭЕ” ХӨДӨЛГӨӨН 
 

Нийслэлийн Биеийн тамир, спортын 
газраас хөнгөн атлетикийн суурьтай дасгал 
хөдөлгөөнөөр иргэдэд биеийн тамир, 
спортын үйлчилгээг хүргэх зорилгоор 
“Алхацгаая гүйцгээе” хөдөлгөөнийг 
нийслэлийн хэмжээнд 2022 оны 03 дугаар 
сарын 26–наас 11 дүгээр сар хүртэлх 
хугацаанд өрнүүлж, сар бүрийн 2, 4 дэх 
долоо хоногийн Бямба гаригт иргэд нийтийн 
алхалт, биеийн тамирын дасгал 
хөдөлгөөнөөр хичээллүүлэх ажлыг зохион 
байгуулсан. 

 
Удирдамжийн хүрээнд Нийслэлийн хэмжээнд 119 арга хэмжээ иргэдийн дунд зохион 

байгуулж нийт 480 байгууллагын 62,901 иргэнийг хамруулсан.  
 
2022 оны 12 дугаар сарын 09-ний өдрийн байдлаар Дүүргийн Биеийн тамир, спортын 

хороодоос “Алхацгаая гүйцгээе” хөдөлгөөний дүгнэх журмын дагуу тайлан мэдээг нэгтгэн 
ажиллаж байна. 

 
3.НИЙСЛЭЛ, ДҮҮРГИЙН БИЕИЙН ТАМИР, СПОРТЫН 
БАЙГУУЛЛАГУУДЫН АЖИЛТАН, АЛБАН ХААГЧДЫН 

 “ТУРШЛАГА СОЛИЛЦОХ” ӨДӨР 
 
 

Биеийн тамир, спортын 
байгууллагуудын ажлын уялдаа 
холбоог сайжруулах, харилцан 
суралцаж, туршлага солилцох, 
ажилтан, албан хаагчдыг идэвхтэй 
хөдөлгөөнөөр хичээллэх нөхцөл 
боломжоор хангах зорилгоор 
“Туршлага солилцох өдөр”-ийг 2022 
оны 02 дугаар сарын 24-ний өдөр 
Сонгинохайрхан дүүргийн Биеийн 
тамир, спортын хорооны спорт 
зааланд спортын 3 төрлөөр охион 
байгуулж 100 гаруй ажилтан, албан 
хаачид оролцсон. 

 
 

 



4.НИЙСЛЭЛИЙН ЗАСАГ ДАРГЫН ТАМГЫН ГАЗРЫН  
НИЙСЛЭЛИЙН НУТГИЙН ЗАХИРГААНЫ БАЙГУУЛЛАГУУДЫН 

 АЖИЛТАН, АЛБАН ХААГЧДЫН “ХАВРЫН БАЯР” 
 БИЕИЙН ТАМИР, СПОРТЫН ӨДӨРЛӨГ 

 
Нийслэлийн нутгийн захиргааны байгууллагуудын албан хаагчдыг дасгал 

хөдөлгөөнөөр хичээллэх идэвхийг өрнүүлэх, биеийн тамир, спортын төрлүүдийг сурталчлан 
таниулах зорилгоор “Хаврын баяр” биеийн тамир, спортын өдөрлөгийг 2022 оны 04 дүгээр 
сарын 02-ны өдөр Жаргалантын ам “Чингис Хааны Хүрээ” аялал жуулчлалын цогцолборт 
спортын 5 төрлөөр зохион байгуулж 25 байгууллагын 600 гаруй ажилтан, албан хаагчид 
оролцлоо. 

 

    
 

5.НИЙСЛЭЛИЙН ЗАСАГ ДАРГЫН ТАМГЫН ГАЗРЫН  
АЛБАН ХААГЧДЫН ДУНД ЗОХИОГДОХ 

 “ЭРҮҮЛ АГААР-ЭЕРЭГ ХАНДЛАГА” НЭГДСЭН АЛХАЛТ 
 

Идэвхтэй хөдөлгөөнийг энгийн дасгал болгох алхалтаар хичээллэхэд уриалах, чөлөөт 
цагаа зөв боловсон өнгөрүүлэх эрүүл зөв амьдралын дадал хэвшилтэй болгох зорилгоор 
Нийслэлийн Засаг даргын Тамгын газрын хүний нөөцийн удирдлагын хэлтэс, хүний нөөцийн 
хөгжлийн төвтэй хамтран НЗДТГ-ын албан хаагчдын дунд “Эрүүл агаар-Эерэг хандлага” 
сэдэвт нэгдсэн алхалтыг 2022 оны 02 дугаар сарын 26-ны өдөр Чингэлтэй хайрханы чиглэлд 
зохион байгууллаа. 
  

Алхалтад Нийслэлийн Засаг даргын Тамгын газрын дарга, Хэлтсийн дарга нар, 
мэргэжилтнүүд болон Нийслэлийн Аялал жуулчлалын газар, Нийслэлийн Биеийн тамир, 
спортын газрын төлөөлөл бүхий нийт 50 гаруй албан хаагч оролцлоо. 
 

 
 

 



6.УЛААНБААТАР ХОТЫН АВАРГА ШАЛГАРУУЛАХ 
 ЦЭЦЭРЛЭГИЙН ХҮҮХДҮҮДИЙН УРАН ХӨДӨЛГӨӨН 

 
Сургуулийн өмнөх насны хүүхдийн 

бие бялдрыг гимнастикийн дасгал 
хөдөлгөөнөөр хөгжүүлэх, тэднийг биеийн 
тамир, спортын үйл ажиллагаанд татан 
оролцуулах зорилгоор цэцэрлэгийн 
хүүхдүүдийн Уран хөдөлгөөнт гимнастикийн 
аварга шалгаруулах тэмцээнийг 2022 оны 05 
дугаар сарын 04-нд 47 дэх жилдээ зохион 
байгууллаа. 
 

Энэхүү уламжлалт тэмцээн нь 2 үе 
шаттай зохион байгуулагдаж, анхан шатны 
буюу дүүргүүдийн аварга шалгаруулах тэмцээнийг 2022 оны 04 дүгээр сарын 12-ны өдрийн 
дотор явагдаж бол нийт нийслэлийн 9 дүүргийн 65 цэцэрлэгийн 2000 гаруй хүүхэд оролцсон.  

 
7.ГИМНАСТАРДА УРАЛДААНТ ҮЗЛЭГ 

 
Иргэдийн бие бялдрыг 

гимнастикийн дасгал хөдөлгөөнөөр 
хөгжүүлэх, тэднийг биеийн тамир, 
спортын үйл ажиллагаанд татан 
оролцуулах зорилгоор Гимнастрада 
уралдаант үзлэгийг 6 дахь жилдээ 2022 
оны 05 дугаар сарын 09-ний өдөр 
Монголын хөлбөмбөгийн  холбооны 
футзааланд зохион байгууллаа. 

Энэ удаагийн гимнастрада 
уралдаант үзлэгт Нийслэлийн 9 дүүргийн 
56 байгууллагын 50 багийн 820 гаруй 
өсвөр үе, залуучууд, насанд хүрэгчид, 
ахмад настан оролцлоо. 
 

8.”УЛААНБААТАР МАРАФОН-2022”  
ОЛОН УЛСЫН ГҮЙЛТ 

 
Монгол улсад гүйлтийн спортыг хөгжүүлэх, гүйлтээр хичээллэгч, сонирхогч иргэдийн 

тоог нэмэгдүүлэх, өсвөр, залуу үеийнхэнд өөрийн дотоод нөөц боломжийг нээж, зорилгодоо 
хүрэх тэсвэр хатуужил, бие бялдрын болон оюун санааны өв тэгш хүмүүжлийг төлөвшүүлэх, 
иргэдийг өдөр тутмын биеийн тамираар хичээллэх идэвх санаачилгыг дэмжих зорилгоор 
“Улаанбаатар марафон 2022” олон улсын гүйлтийг 2022 оны 05 дугаар сарын 28-ны өдөр 7 
дахь жилдээ амжилттай зохион байгууллаа. 

 

   



Гүйлтийн спортыг хөгжүүлэх, гүйлтээр хичээллэх иргэдийг нэмэгдүүлэхээр Нийслэлийн 
Засаг даргын 2022 оны А/546, А/645 дугаар захирамжийн хүрээнд “Улаанбаатар Марафон-
2022” олон улсын гүйлтийг 42,195 км 18-аас дээш нас, 21,095 км-ийн зайг 18-34, 35-54, 55-аас 
дээш нас, 5 км-ийн зайг 12-17 нас, 18-аас дээш насны эрүүл мэндийн гүйлт, 1,500 км /хараагүй, 
тэргэнцэртэй ХБИ, гэр бүл, тусгай олимпын тамирчид/ гэсэн ангиллаар зохион байгуулж нийт 
23690 иргэд цахимаар 7000 иргэн бусад эх үүсвэрээр нийт 30690 иргэн оролцлоо. Гүйлт 
зохион байгуулах ажлын хэсэг Нийслэлийн Засаг даргын Нийгмийн хөгжил, боловсрол, эрүүл 
мэндийн асуудал хариуцсан орлогчоор ахлуулсан 32 байгууллагын 41 хүний бүрэлдэхүүн 4 
дэд ажлын хэсэгт хуваагдаж бэлтгэл ажлыг бүрэн хангаж ажилласан.   

 
 

   
 
 

9.”УЛААНБААТАР МАРАФОНД НЭГДЭЦГЭЭЕ” НИЙСЛЭЛИЙН ЗАСАГ ДАРГЫН 
НЭРЭМЖИТ ЦОМ АЯЛУУЛАХ АЯНЫГ ЗОХИОН БАЙГУУЛЛАА 

 
  
“Улаанбаатар марафон 2022” олон улсын 
гүйлтийг амжилттай зохион байгуулах, 
оролцогч дэмжигчдийн тоог нэмэгдүүлэх, 
сурталчилгаа мэдээллийг өргөжүүлэх, 
бэлтгэл ажлыг хангах ажлын хүрээнд 
нийслэл, дүүргийн нутгийн захиргааны 
байгууллага, бүх шатны боловсрол, 
дүүрэг, хороо, аж ахуйн нэгжүүд, иргэдийг 
татан оролцуулахаар Нийслэлийн Засаг 
даргын нэрэмжит “Улаанбаатар марафонд 
нэгдэцгээе” цомын аяныг 2022 оны 03 
дугаар сарын 28-наас 05 дугаар сарын 28-
ны хооронд 60 хоногийн хугацаанд зохион 
байгуулсан.  

 
 

 
 

10.ЕРӨНХИЙ БОЛОВСРОЛЫН СУРГУУЛИЙН САГСАН БӨМБӨГИЙН БАГШ 
ДАСГАЛЖУУЛАГЧИЙН СУРГАЛТ 

 
Ерөнхий боловсролын сургуулийн сагсан бөмбөгийн багш, дасгалжуулагчдыг 

чадавхжуулах, хамтын ажиллагааг сайжруулах, туршлага солилцох зорилгоор 2022 оны 04 
дүгээр сарын 12-ны өдөр Баянгол дүүргийн Биеийн тамир, спортын хорооны спорт цогцолборт 
зохион байгуулж 9 дүүргийн 54 сургуулийн 130 багш, дассгалжуулагчид хамрагдсан.  

 
 
 



11.“УЛААНБААТАР МАРАФОН 2022” ОЛОН УЛСЫН ГҮЙЛТИЙН  
ШҮҮГЧДИЙГ БЭЛТГЭХ СУРГАЛТ 

 
Монголын хэт холын марафон гүйлтийн 

холбоо, МУБИС-н Биеийн тамирын сургуультай 
хамтран “Улаанбаатар марафон 2022” олон 
улсын гүйлтийн шүүгч болон сайн дурын 
ажилчдыг бэлтгэх сургалт, семинарыг 2022 оны 
05 дугаар сарын 25-ны өдөр зохион байгуулж 100 
шүүгч, оюунтнууд хамрагдлаа.  
Сургалтаар тэмцээний зохион байгуулалт, алдаа 
оноо, санамж, дүгнэлт, зөвлөгөө, хариуцлага, 
томилгооны асуудлуудыг хэлэлцэж, сургалтад 
хамрагдсан шүүгч, оюутнуудыг гүйлтийн 
ажиллагаанд гараа бариа, тойргийн шүүгч, сайн 
дурын ажилчдаар ажиллуулсан.  
 

 
12.МОНГОЛ УЛСЫН ЕРӨНХИЙЛӨГЧИЙН ИВЭЭЛ ДОР, НИЙСЛЭЛИЙН  

ЗАСАГ ДАРГЫН НЭРЭМЖИТ “НИЙТИЙН ХӨЛБӨМБӨГ”-ИЙН ФЕСТИВАЛЬ 
 

 Нийтийн хөлбөмбөгийг нийслэлд хөгжүүлэх хөтөлбөрийн хүрээнд Монголын 
Хөлбөмбөгийн холбоотой хамтран 2022 оны 5 дугаар сарын 08-18-ны өдрүүдэд Сүхбаатарын 
талбайд болон нийслэлийн нутаг дэвсгэр ашиглагдаж байгаа хиймэл зүлэг бүхий хөл 
бөмбөгийн талбайд 10 өдрийн турш зохион байгуулсан. Энэ хүрээнд: 
 

1.Сүхбаатарын талбайд 90х45м хэмжээтэй хөлбөмбөгийн хиймэл зүлгэн зөөврийн 
талбай байгуулж “Нийтийн хөл бөмбөг”-ийн фестивалийн нээлтийн ажиллагааг хийсэн. 

2.Улаанбаатар хотын аварга шалгаруулах “UB CUP” хөлбөмбөгийн тэмцээнийг зохион 
байгуулж 200 гаруй тамирчид хамрагдсан. Тус тэмцээнд хөлбөмбөгийн лигийн тамирчид 
оролцохгүй. 

3.Хөлбөмбөгийн дэлхийн од тамирчныг урьж оролцуулан уулзалт, сургалт, үзүүлэх 
тоглолт зохион байгуулсан. 

4.Япон, Монгол улсын ахмадын хөлбөмбөгийн багийн нөхөрсөг тоглолт хийсэн. 
5.Ерөнхий боловсролын сургуулийн багш нарт хөлбөмбөгийн сургалт зохион байгуулсан. 
6.Нийслэлийн нутаг дэвсгэрт ашиглагдаж байгаа хиймэл зүлэг бүхий хөл бөмбөгийн 55 

талбайд фестиваль зохион байгуулах хугацаанд хөлбөмбөг тоглох иргэдэд үнэ төлбөргүй 
үйлчилж ажилласан.  
 

   
 

 
 
 



13.ОЛОН УЛСЫН ХҮҮХДИЙН ЭРХИЙГ ХАМГААЛАХ 
 ӨДӨРТ ЗОРИУЛСАН БИЕИЙН ТАМИР,  

СПОРТЫН АРГА ХЭМЖЭЭ 
 

 
Олон улсын хүүхдийн эрхийг хамгаалах өдөрт зориулсан биеийн тамир, спортын арга 

хэмжээг 2022 оны 06 дугаар сарын 01-ний өдөр Д.Сүхбаатарын талбайд Монголын 
гимнастикийн холбоо, Монголын дугуй холбоо, Монголын Шатрын холбоо, Монголын Үндэсний 
шагайн наадгайн холбоо, Монголын Ширээний теннисний холбоотой хамтран зохион 
байгууллаа. Арга хэмжээний үеэр паркоур экстрим үзүүлбэрийн тэмцээн, шатар тэмцээн, 
үндэсний шагайн наадгай тэмцээн, ширээний теннис тэмцээн, дугуйн тэмцээн зохион байгуулж 
610 хүүхэд багачуудыг оролцуулсан бол нээлтийн үеэр 8 цэцэрлэгийн 280 хүүхдүүдийн уран 
хөдөлгөөнт гимнастикийн үзүүлэх тоглолтыг хийж, хүүхэд бүрт гарын бэлэг гардуулсан. 

 

    
 

  
14.“ДАНШИГ НААДАМ-ХҮРЭЭ ЦАМ” НААДМЫН 

               ҮНДЭСНИЙ СУРЫН ХАРВАА, ҮНДЭСНИЙ БӨХИЙН 
 БАРИЛДААН ТЭМЦЭЭН 

 
  
Нийслэлийн Засаг даргын 2022 оны А/849 дүгээр, А/1019 дүгээр захирамжаар “Даншиг 
наадам-Хүрээ цам” наадмын үндэсний сурын харвааг 2022 оны 08 дугаар сарын 06-07-ны 
өдрүүдэд Хүй долоон худагт зохион байгууллаа. Сурын харваанд нийт 180 харваач, Үндэсний 
бөхийн барилдаанд 256 бөх барилдсан. 
 

     
 
 
 



15.НИЙСЛЭЛИЙН ЗАСАГ ДАРГЫН НЭРЭМЖИТ 
НИЙСЛЭЛИЙН НУТГИЙН ЗАХИРГААНЫ БАЙГУУЛЛАГУУДЫН  

СПОРТЫН IV НААДАМ  
 

Нийслэлийн нутгийн захиргааны байгууллагуудын ажилтан, албан хаагчдыг хөдөлгөөний 
хомсдолоос урьдчилан сэргийлэх, эрүүл мэндийг бэхжүүлэх, байгууллагуудын биеийн тамир, 
спортын хамтлагийн үйл ажиллагааг идэвхжүүлэх зорилгоор Нийслэлийн нутгийн захиргааны 
байгууллагуудын спортын IV наадмын шигшээ тэмцээнүүдийг 2022 оны 10 дугаар сарын 31-
нээс 11 дүгээр сарын 07-ны өдрүүдэд спорт явган аялал, дартс, ажлын байрны дасгал, 
эрэгтэй, эмэгтэй сагсан бөмбөг, волейбол зэрэг спортын 5 төрлөөр 1-р шат – байгууллагын 
аварга шалгаруулах, 2-р шат – бүсийн аварга шалгаруулах, 3-р үе шат буюу Нийслэлийн 
шигшээ тэмцээн гэсэн 3-н үе шаттай зохион байгуулж, 100 байгууллагын 10,760 албан хаагч 
хамрагдсан. 

 

  
 

16.“УЛААНБААТАР СПОРТ” ӨДӨРЛӨГ 
 

Иргэд, өсвөр үе, залуучуудыг биеийн тамир, спортын үйл ажиллагаанд татан 
оролцуулах, нийслэл, дүүргийн Биеийн тамир, спортын газар, хороод, спортын холбоод, 
фитнесс, клубүүдийн үйл ажиллагаа сурталчилах зорилгоор “Улаанбаатар спорт” өдөрлөгийг 
2022 оны 09 дүгээр сарын 25-ны өдрийн 11.00-18.00 цагийн хооронд Д.Сүхбаатарын талбайд 
зохион байгуулсан. Өдөрлөгт спортын үзүүлэх тоглолт болон 10 спортын төрлөөр 20 спортын 
уралдаан, тэмцээнийг зохион байгуулсан бол өдөрлөгт 5100 иргэд оролцож 25 төрлийн 1500 
гарын авлага, брошуурыг хэвлэн тараасан. 

 

       
 

17.НИЙСЛЭЛИЙН ИРГЭДИЙН СПОРТЫН Х НААДАМ 
 

Нийслэлийн Иргэдийн спортын Х наадам нь “Биеийн тамир, спортыг айл өрх, иргэн 
бүрт” зорилтын хүрээнд “Өдөр тутмын биеийн тамир – Өнөөгийн нийслэлчүүдийн өнгө төрх” 
гэсэн уриан дор явагдаж, багийн бүрэлдэхүүн тухайн хорооны иргэн байх, 31-ээс дээш настай 
байх, тухайн төрлийн спортын дэд мастераас дээш цолтой тамирчин 45-аас дээш настай байх, 



наадмын нэг төрөлд нэг тамирчин орох, шалгарсан баг тамирчид үндсэн бүрэлдэхүүнээрээ 
шат шатны тэмцээнд оролцох зэрэг нь бие бядрыг чийрэгжүүлэх, хөдөлгөөний хомсдлоос 
сэргийлэх, хүн амыг биеийн тамир, спортын уралдаан тэмцээнд өргөнөөр хамруулах, иргэдийн 
идэвх санаачлагыг өрнүүлэх, хөршийн холбоог сайжруулах зэрэг онцлог шинжтэй үйл 
ажиллагаа юм.  

Арав дахь жилдээ зохион байгуулагдсан Нийслэлийн Иргэдийн спортын Х наадмыг 
2022 оны 07 дугаар сараас 11 дүгээр сарын 24-ний хооронд спортын 8 төрөл (спорт явган 
аялал, олс таталт, сагсан бөмбөг, волейбол, софт волейбол, хийн дасгал, аэробик, шагайн 
наадгай)-өөр 5 үе шат (хэсэг, хороо, бүс, дүүрэг, нийслэл)-тайгаар амжилттай зохион байгуулж 
9 дүүргийн 171 хорооны 90,216 иргэн хамрагдлаа 

. 
Нийслэлийн шигшээ тэмцээнийг 2022 оны 09 дүгээр сарын 12-ноос 11 дүгээр сарын 24-

ний өдрүүдэд зохион байгуулж, 56 хорооны 106 багийн 1227 иргэн спортын 8 төрөлд 519 багц 
медалийн төлөө  өрсөлдсөн. 

  

  
 

18.НИЙСЛЭЛИЙН ИРГЭДИЙН СПОРТЫН X НААДМЫН СПОРТ  
ЯВГАН АЯЛАЛЫН ШИГШЭЭ ТЭМЦЭЭН 

 
Нийслэлийн Иргэдийн спортын X наадмын спорт явган аялалын шигшээ тэмцээнийг 

2022 оны 09 дүгээр сарын 10-11-ний өдрүүдэд “Улаанбаатар-Баянзүрх товчоо-Ургах наран 
хороолол-Баянзүрх хайрхан-Хар усан тохой” чиглэлд зохион байгуулж Нийслэлийн 8 дүүргийн 
150 гаруй тамирчин, дасгалжуулагч, албаны хүмүүс оролцлоо. 

 

  
 

19.НИЙСЛЭЛИЙН НУТГИЙН ЗАХИРГААНЫ БАЙГУУЛЛАГУУДЫН  
IV НААДМЫН ЯВГАН АЯЛАЛЫН ШИГШЭЭ ТЭМЦЭЭН 

 
Спорт явган аялалын шигшээ тэмцээнийг 2022 оны 09 дүгээр сарын 17-ны өдөр Хар 

усан тохойд амжилттай зохион байгуулж, нийт 8-н баг 96 албан хаагч хамрагдлаа.  
 



      
 

20.ХҮН АМЫН БИЕ БЯЛДРЫН ХӨГЖИЛ, ЧИЙРЭГЖИЛТИЙН 
 ТҮВШИН ТОГТООХ СОРИЛ 

 
 Монгол Улсын Ерөнхийлөгчийн 2010 оны 53 дугаар зарлигийн дагуу бие бялдрын хөгжил, 
чийрэгжилтийн түвшин тогтоох сорилыг Нийслэл, дүүргийн хэмжээнд  зохион байгуулж 2022 
оны жилийн эцсийн байдлаар 172,233 иргэн хамрагдлаа.   
 

 
 

ОЛОН УЛСЫН ХҮҮХДИЙН ЭРХИЙГ ХАМГААЛАХ 
 ӨДӨРТ ЗОРИУЛСАН БИЕИЙН ТАМИР,  

СПОРТЫН АРГА ХЭМЖЭЭ 
 

Нийслэлийн Засаг даргын 2022 оны А/702 дугаар захирамжийг хэрэгжүүлэх ажлын 
хүрээнд Олон улсын хүүхдийн эрхийг хамгаалах өдөрт зориулсан биеийн тамир, спортын арга 
хэмжээг 2022 оны 06 дугаар сарын 01-ний өдөр Д.Сүхбаатарын талбайд Нийслэлийн Биеийн 
тамир, спортын газар, Монголын гимнастикийн холбоо, Монголын дугуй холбоо, Монголын 
Шатрын холбоо, Монголын Үндэсний шагайн наадгайн холбоо, Монголын Ширээний 
теннисний холбоо хамтран зохион байгууллаа. Арга хэмжээний үеэр паркоур экстрим 
үзүүлбэрийн тэмцээн, шатар тэмцээн, үндэсний шагайн наадгай тэмцээн, ширээний теннис 
тэмцээн, дугуйн тэмцээн зохион байгуулж 610 хүүхэд багачуудыг оролцуулсан. 

 
 
 
 
 

СПОРТ, НИЙТИЙН БИЕИЙН ТАМИРЫН ХЭЛТЭС                                                 

